Myfrdod y Mis  
Molwn Di o Ior ein tadau am i ninnau weld y tir. Lle bu tan yr hen allorau,lle bu arddel ar y gwir. Dyro ini sel adfywiol, anfon y cawodydd gwlith, Fel bo swn y gorfoleddu Eto’n atsain yn ein plith 

W Rhys Nicholas 

 

Capel  – Yn ddiweddar bu ini groesawu  Parch Elwyn Richards Caernarfon atom am y tro cyntaf a chael oedfa fendithiol iawn dan ei ofal. Yn ystod yr oedfa cofiwyd mewn gweddi am Mrs Menna Owen Cartref Hen Ddeondy, Mr Gwynfor Lightbown Fachwen, Mr Meirion Jones Rhewl, Mr Stan Roberts , Mrs Awen Humphreys , Sioned sydd yn derbyn triniaeth,  Mrs Gwyneth Wynne , Mrs Eluned Lloyd a Mrs Betty Lloyd Roberts o Gofal Dydd ac am Mrs Olwen Davies sydd yn disgwyl llawdriniaeth  ac am Mr Emyr George sydd wedi syrthio a torri ei fraich  - cofiwn am y bobl hyn I gyd.  Diolchwyd I Mr David Mawdsley ein horganydd ac I Mrs Margaret Williams am baratoi y paned a’r cacennau ar ol yr oedfa 

Gofal Dydd   - 
Rydym wedi bod yn ffodus iawn o gael brosiect gyda Cefyn Burgess fel rhan o brosiect ehangach ar gyfer yr Eisteddfod. Mae Cefyn wedi bod gyda ni am 6 wythnos a wedi rhoi profiad bendigedig I bawb. Mae yn cyrraedd yn blygeiniol gyda llond car o beiriannau a deunydd a gyda’I frwdfrydedd a’I annwyldeb mawr wedi annog hyd yn oed y lleia sicr ohonom I fentro I greu gwaith  hyfryd a bendigedig.  Planhigion llesol yw y thema a adnod o’r Gwynfydau modern. Ar 13 o Fehefin ar derfyn y prosiect cyflwynwyd rhodd bach I Cefyn I ddiolch  iddo nid yn unig am fod yn athro charedig ac amyneddgar ond am fod yn gyfaill ini gyd a hefyd diolchwyd I Sian Fitzgerald am eu caredgrwydd yn trenfu ini gael fod yn rhan o’r prosiect yma a da oedd croesawu Sian a Jo ar ymweliad o’r cyngor Sir . Mae Cefyn hefyd  wedi cyflwyno deunydd celf  I’r Capel a fydd yn ddefnyddiol iawn ini gdya gwaith plant a Gofal Dydd 

Mudiad Chwiorydd yr Annibynwyr  Dyffryn Clwyd-   

Cynhalwyd cyfarfod flynyddol Mudiad Chwiorydd Annibynwyr Dyffryn Clwyd yng Nghapel Waengoleugoed ar Nos Fercher Mehefin 12fed. Llywydd y noson oedd Mrs Margaret Williams Waengoleugoed a’r siaradwraig wadd oedd Mrs Iola Jones  - fel arfer siaradodd Iola mor naturiol a ddiddorol am eu bywyd yn cynnwys y chyfnodau hapus a thrist yn eu bywyd a’r cyfnod ddiweddar o ofalu am ei mam. Diolchwyd i Mrs Iola Jones ac i bawb am eu cyfranidau gan Mari Lloyd-Williams. Ar dderfyn y noson mwynhaodd pawb lluniaeth cyn troi am adref

 

Cyngerdd Capel y Waen gyda Cor Meibion DInbych, Meinir Llwyd a Gwenan Gibbard  – Rydym yn ddiolchgar iawn I Gor Meibion Dinbych sydd yn dod I roi cyngerdd yn y Capel ar Tachwedd 1af 2013 – rydym yn ddiolchgar iawn hefyd i’r telynoresau  Meinir Llwyd a Gwenan Gibbard fydd yn westieion arbennig ar y noson.  Ni fydd ticedi ar werth ar gyfer y cyngerdd ond yn ystod y cyngerdd
 bydd offrwm yn cael eu dderbyn er budd Hosbis St Cyndeyrn ar Gofal Dydd 
Oedfa Deulu’r Haf   –  Hyfryd oedd croesawu Angharad Tomos atom I gynnal oedfa deulu’r haf ar Fehefin 30. Nid oedd angan cyflwyno Angharad ac roedd rhai o’r plant wedi dod a llyfrau Angharad gyda nhw I’r oedfa. Thema yr oedfa oedd helpu a pwysigrywdd fel Cristnogion I helpu pawb nid jyst y bobl sydd yn ffrindiau ini neu bobl rydym yn eu hoffi.—roedd yn oedfa wych.  Diolch I Iola am gyfeilio. Llongyfarchiadau I Elen a Morgan a fydd yn cymeryd rhan yn yr Eisteddfod ac I Elin sydd yn 2 oed. Pob dymuniad da I bawb drost yr haf ac edrychwn ymlaen at amser prysur a hwyliog o fis Medi tan Nadolig

 

Cariad@Iaith—Llawenydd I bawb oedd gweld Cisa Borsey  Glanrafon  yn cymeryd rhan mor arbennig o dda yn y rhaglen Cariad@Iaith   - mae  Cisa a’I theulu yn gefnogol I amryw o bethau yn y Waen

Cofio Huw Parry  - Brawchwyd pawb o glywed am farwolaeth  sydyn  Huw ac yntau yn 36 oed. Roedd Huw a’I dad yn adnabyddus yn lleol am eu gwaith ffensio a chynnal a chadw. Cofiwn yn ein gweddiau am Ann a Ken Parry, tad a mam Huw , am Fiona ac Iwan a hefyd cofiwn am ffrindiau niferus Huw sydd yn byw yn yr ardal  yn eu trallod o golli ffrind annwyl , ffyddlon  a chywir  iawn .

Rhuban Binc I Gofio April—Pan cipwyd April Jones o Fachynlleth ar Hydref 1af 2012, roedd amryw o’r Capel ac o’r Grwp Plant yn awyddus ini roi rhuban binc ar giat y Capel fel y bu llawer eu wneud yn Machynlleth ac yn wir drost y wlad. Bu ini hefyd gofio am April a’u theulu yn ein gweddiau yn ein  hoedfaon.  Wedi yr achos llys ddiweddar penderfynwyd symud y rhuban o giat y Capel a’u rwymo ar ein pren weddi—fel pob gweddi sydd yn cael eu roi ar y goeden,  bydd y rhuban binc yn parhau ar y goeden I gofio April. 

Parseli Bwyd—Ers mis Ionawr rydym wedi rhannu  parseli bwyd i fobl mewn argyfwng – mae hyn yn ychwanegol at yr hamperi Nadolig yr ydym yn eu ddosbarthu . Un nos Wener chawsom wybod fod rhywun o bentref cyfagos a oedd wedi bod mewn ysbyty am drost 6 wythnos wedi cael ei anfon adref am 6yh heb neb yn y ty na neb iw helpu.  O fewn 2 awr roedd na barsel o fwyd o’r Capel ynghyd a cherdyn a rhif ffon i gysylltu os oeddent angen cymorth — dwedodd y person a derbyniodd y parsel  fod  y weithred yma  wedi codi ysbryd a chael effaith mawr arnynt . Cofiwch adael ini wybod os ydych yn gwybod  am unryw un sydd angen cymorth fel hyn  - cymorth sydd yn gallu gwneud gwahaniaeth mawr ar adegau anodd iawn .    

Stampiau  - Mae St Cyndeyrn wedi codi miloedd o werthu stampiau  I gasglwyr. Does dim angen torri o amgylch y stampiau—jyst gadael digon o amlen o’u cwmpas. Plis dewch a’ch stampiau I’r Capel  - rydym wedi rhoi  2 kilogram o stampiau I’r Hosbis ond  mae angen rhagor !

